
INTEGRATIV-ELEKTRON METODIK TIZIM 
MODELLARINING TARMOQ TEXNOLOGIYALARI 

KURSIGA TATBIQI

I.D. Gʻaniyev, Chirchiq davlat pedagogika universiteti katta 
oʻqituvchi

 Mazkur maqolada tarmoq texnologiyalari kursini o‘qitishda 
integrativ-elektron metodik tizim modellarining o‘rni va ahamiyati 
yoritilgan. Raqamli ta’lim sharoitida pedagogik, texnologik va metodik 
komponentlarning integratsiyasi asosida ishlab chiqilgan modelning 
tarkibiy qismlari, ularni ta’lim jarayoniga tatbiq etish yo‘llari va 
eksperimental natijalari tahlil qilingan.

Kalit so‘zlar: integrativ yondashuv, elektron metodik tizim, tarmoq 
texnologiyalari, raqamli ta’lim, ta’lim texnologiyalari.

В статье раскрыта роль и значение моделей интегративно-
электронной методической системы в преподавании курса 
сетевых технологий. Проанализированы структурные элементы 
модели, разработанной на основе интеграции педагогических, 
технологических и методических компонентов в условиях цифрового 
образования, а также пути ее внедрения в образовательный процесс 
и экспериментальные результаты.

Ключевые слова: интегративный подход, электронная 
методическая система, сетевые технологии, цифровое образование, 
образовательные технологии.

This article explores the role and significance of integrative-electronic 
methodological system models in teaching the computer network 
technologies course. It analyzes the structural components of the model 
developed based on the integration of pedagogical, technological, 
and methodological elements within digital education, as well as its 
implementation in the learning process and the outcomes of experimental 
testing.

Ushbu ilmiy ishda tarmoq texnologiyalari kursini raqamli ta’lim 
muhitida samarali tashkil etish bo‘yicha integrativ-elektron metodik 
tizim modelini ishlab chiqish va uni amaliyotga joriy etish asosiy maqsad 
qilib belgilandi. Tadqiqot quyidagi asosiy metodlar asosida olib borildi: 

Nazariy tahlil – mavjud ilmiy manbalar, xorijiy va mahalliy tajribalar, 
ilg‘or pedagogik texnologiyalar va metodik yondashuvlar asosida tarmoq 
texnologiyalari kursiga mos integrativ-elektron tizim yaratishning 
nazariy-metodik asoslari o‘rganildi [1, 3].

Model loyihalash – tahliliy ma’lumotlar va ehtiyojlar asosida tarmoq 
texnologiyalari fanining o‘quv maqsadlariga moslashtirilgan, bosqichma-
bosqich amalga oshiriladigan integrativ-elektron metodik tizim modeli 
ishlab chiqildi [4, 5].

Eksperimental sinov – yaratilgan modelning amaliy samaradorligini 
aniqlash maqsadida Chirchiq davlat pedagogika universitetining 
matematika-informatika fakultetida matematika va informatika ta’lim 
yo‘nalishida tahsil olayotgan 2-bosqich talabalar ishtirokida tajriba-sinov 
ishlari tashkil etildi. Nazorat va tajriba guruhlari o‘rtasida taqqoslash 
asosida aniqlik kiritildi.

Statistik tahlil – tajriba natijalarining ishonchliligini ta’minlash 
maqsadida talabalarning bilim va ko‘nikmalari baholash mezonlari 
asosida tahlil qilinib, o‘zgarishlar statistik usullar orqali aniqlashtirildi.

Integrativ-elektron metodik tizim modeli tarkibi
Tadqiqot doirasida ishlab chiqilgan Integrativ-elektron metodik 

tizim (IEMT) modeli zamonaviy raqamli ta’lim muhitiga mos holda 
quyidagi asosiy komponentlardan iborat bo‘lib, ularning har biri o‘quv 
jarayonining muayyan jihatini takomillashtirishga xizmat qiladi:

a) Mazmuniy blok
Tarmoq texnologiyalari fanining amaldagi davlat ta’lim standarti va 

namunaviy o‘quv dasturi asosida elektron kontentlar yaratildi;

I.D. Gʻaniyev. Integrativ-elektron metodik tizim modellarining tarmoq texnologiyalari 

Cisco Packet Tracer, NetAcad, Moodle kabi raqamli vositalarning 
o‘zaro integratsiyasi orqali nazariy va amaliy materiallar to‘plami 
shakllantirildi;

Virtual laboratoriyalar va interaktiv simulyatorlar yordamida talabalar 
real ish muhiti bilan yaqinlashtirilgan amaliy mashg‘ulotlarga jalb qilindi.

b) Didaktik blok
O‘quv mazmuni fanlararo integratsiyani inobatga olgan holda modul 

tizimida qayta ishlab chiqildi;
Talabalarning mustaqil va ijodiy faoliyatini qo‘llab-quvvatlovchi 

muammoli topshiriqlar, loyihaviy ishlar, refleksiv savol-javoblar va 
testlar ishlab chiqildi;

Baholash mezonlari va reyting tizimi asosida talabaning o‘zlashtirish 
darajasi tahlil qilindi.

c) Texnologik blok
Moodle asosida o‘quv jarayoni uchun moslashtirilgan Learning 

Management System (LMS) tizimi shakllantirildi;
O‘qituvchi va talabalar o‘rtasidagi interaktiv muloqotni ta’minlovchi 

vositalar (Google Classroom, Zoom, elektron forumlar) tizimga 
integratsiya qilindi;

Har bir talabaga moslashtirilgan o‘quv trayektoriyasini monitoring 
qilish tizimi joriy etildi [4].

d) Baholash va monitoring bloki
Ta’lim natijalarini formatif (joriy) va summativ (yakuniy) baholash 

mezonlari asosida tizimlashtirish amalga oshirildi;
Test sinovlari, elektron jurnallar, kuzatuv varaqalari va reflektiv 

tahlil vositalari orqali talabalarning rivojlanish dinamikasi muntazam 
monitoring qilindi [6].

Eksperimental sinov natijalari
Model samaradorligini aniqlash maqsadida ikki xil o‘quv guruhi – 

nazorat guruhi (an’anaviy usulda o‘qitilgan) va tajriba guruhi (IEMT 
asosida o‘qitilgan) o‘rtasida 16 haftalik eksperimental sinov ishlari olib 

borildi. Boshlang‘ich bilim darajasi deyarli teng bo‘lgan guruhlarda 
quyidagi natijalar qayd etildi:

Ko‘rsatkich Nazorat guruhi Tajriba guruhi
O‘rtacha reyting balli (100 ballik 

tizimda) 65,2 82,5

Mustaqil topshiriqlarni bajarish 
foizi 58 % 87 %

Tarmoq qurilmalarini sozlash 
ko‘nikmasi 52 % 80 %

Faollik, tashabbuskorlik darajasi Past Yuqori

Olingan natijalar shuni ko‘rsatdiki, integrativ-elektron metodik 
tizim asosida tashkil etilgan ta’lim modeli talabalarda nafaqat nazariy 
bilimlarni, balki amaliy ko‘nikmalar, tanqidiy fikrlash va mustaqil 
faoliyatni samarali rivojlantirishga imkon berdi.

Tadqiqot natijalari shuni ko‘rsatmoqdaki, axborot texnologiyalariga 
oid kurslarni, ayniqsa tarmoq texnologiyalarini o‘qitishda an’anaviy 
yondashuvlar zamonaviy talablarga to‘liq javob bera olmaydi. Bu borada 
integrativ-elektron metodik tizimlardan foydalanish o‘quv jarayonini 
moslashuvchan, raqamli vositalarga asoslangan va talabaga yo‘naltirilgan 
holatda tashkil etish imkonini beradi [1, 5].

IEMT modeli orqali o‘quvchilarda real ish faoliyatida talab 
qilinadigan kompleks kompetensiyalar, xususan, tarmoq qurilmalari 
bilan ishlash, konfiguratsiya, muammoli vaziyatlarni tahlil qilish kabi 
ko‘nikmalarni shakllantirishga zamin yaratildi. Biroq tizimni samarali 
joriy etish uchun texnik ta’minot, o‘qituvchilarning raqamli savodxonligi 
va metodik tayyorgarlik darajasi yetarli bo‘lishi lozim.

 Integrativ-elektron metodik tizimlar ta’lim tizimida so‘nggi yillarda 
alohida ilmiy e’tiborga sazovor bo‘lib kelmoqda. Ushbu sohadagi ilmiy-
texnik yutuqlar, raqamli pedagogika, tarmoq texnologiyalarini o‘qitish 

metodikasi va ta’limni raqamlashtirish jarayonlari bo‘yicha bir qator 
xorijiy va mahalliy manbalar o‘rganildi.

Pedagogik fanlar doirasida A.A. Azizxo‘jayev tomonidan pedagogik 
tizim, ta’limning mazmuniy, tashkiliy va texnologik asoslari keng 
yoritilgan. Muallif integratsiyalashgan yondashuvlarning samaradorligini 
asoslab bergan bo‘lib, bu izlanishda metodik tizimni loyihalashda nazariy 
asos sifatida xizmat qildi [1]. 

M.V. Klarinning innovatsion pedagogik texnologiyalar bo‘yicha 
ishlari ta’lim jarayoniga yangi texnologiyalarni kiritish, o‘qituvchi 
va o‘quvchi o‘rtasidagi o‘zaro hamkorlikni faollashtirishda didaktik 
asos bo‘lib xizmat qiladi. Uning yondashuvi asosida mustaqil ta’limga 
yo‘naltirilgan topshiriqlarni shakllantirish imkoniyatlari o‘rganildi [3].

Tarmoq texnologiyalarini o‘qitish bo‘yicha J.M. Yusupov va A.J. 
Yusupov tomonidan yozilgan “Kompyuter tarmoqlari” nomli darslik 
tarmoq asoslari, marshrutlash, xavfsizlik, hamda amaliy ishlar bo‘yicha 
muhim manba hisoblanadi. Ushbu darslik asosida elektron kontentlar 
ishlab chiqildi va ularning IEMT modeliga integratsiyasi ta’minlandi [2]. 

Raqamli ta’lim muhitini yaratish va baholash masalalarida Mishra 
va Koehler tomonidan ishlab chiqilgan TPACK modeli (Technological 
Pedagogical Content Knowledge) zamonaviy o‘qituvchilarning bilim 
kompetensiyalari va texnologik tayyorgarligi bo‘yicha nazariy asos 
sifatida tahlil qilindi. Ularning ishlari o‘qituvchi faoliyatining raqamli 
komponentlarini muvofiqlashtirishda ilmiy metod sifatida asos bo‘ldi [4].

Shuningdek, A.A. Alimov tomonidan ishlab chiqilgan “Raqamli 
pedagogika” konsepsiyasi elektron ta’lim tizimlarining tuzilmasi, 
ularning funksional komponentlari va baholash mexanizmlari borasidagi 
yondashuvlarni o‘z ichiga oladi. Ushbu yondashuv tarmoq texnologiyalari 
kabi texnik fanlarga mos ravishda qayta ishlanib, integrativ modelga asos 
qilib olindi [5]. 

Tahlil qilingan adabiyotlar asosida shunday xulosaga kelish 
mumkinki, integrativ-elektron metodik tizimlar pedagogik jarayonni 

raqamli muhitda samarali tashkil etish, o‘quv jarayonini modullashtirish 
va moslashtirish, ta’lim oluvchining individual xususiyatlarini inobatga 
olish kabi ustuvor tamoyillarni o‘z ichiga oladi. Bu esa tarmoq 
texnologiyalari kursi singari murakkab va amaliy yondashuvni talab 
qiluvchi fanlar uchun ayni muddaodir.

 Tadqiqotda integrativ yondashuv asosida tarmoq texnologiyalari 
kursini raqamli muhitda samarali tashkil etishga yo‘naltirilgan metodologik 
asoslar tanlandi. Tizimli, faoliyatga yo‘naltirilgan, kompetensiyaviy 
hamda raqamli ta’lim texnologiyalariga asoslangan yondashuvlar asos 
qilib olindi. Bu yondashuvlar o‘quv jarayonini modullashtirish, fanlararo 
integratsiyani ta’minlash va amaliy kompetensiyalarni shakllantirishga 
xizmat qiladi.

Tadqiqotda nazariy tahlil, model loyihalash, eksperimental sinov va 
statistik tahlil metodlaridan foydalanildi. Nazariy bosqichda integrativ-
elektron metodik tizimga oid ilmiy manbalar o‘rganildi [1, 3]. Shundan 
kelib chiqib, tarmoq texnologiyalari kursiga mos integrativ-elektron 
metodik tizim modeli ishlab chiqildi [4, 5]. Model Chirchiq davlat 
pedagogika universiteti matematika va informatika yo‘nalishida tajriba-
sinovdan o‘tkazildi. Olingan natijalar statistik jihatdan tahlil qilinib, 
modelning samaradorligi asoslab berildi.

Olib borilgan ilmiy-tadqiqot ishlari shuni ko‘rsatadiki, integrativ-
elektron metodik tizim modellarini tarmoq texnologiyalari kursiga tatbiq 
etish nafaqat ta’lim jarayonini raqamlashtirishga, balki talabalarda amaliy 
ko‘nikmalarni shakllantirish, mustaqil va tanqidiy fikrlash, masalaga 
kompleks yondashish kabi zarur kompetensiyalarni rivojlantirishga xizmat 
qiladi. Tadqiqotda ishlab chiqilgan IEMT modeli o‘quv mazmunining 
modullashtirilgan, fanlararo integratsiyalashgan, texnologik vositalarga 
asoslangan va tizimli monitoring bilan ta’minlangan kompleks metodik 
yondashuvni taklif etadi.

Model tarkibidagi mazmuniy, didaktik, texnologik hamda baholash 
bloklari o‘zaro integratsiyalashgan holda ishlaydi va har bir blok o‘quv 

I.D. Gʻaniyev. Integrativ-elektron metodik tizim modellarining tarmoq texnologiyalari 
kursiga tatbiqi



186

FIZIKA, МАТЕМАТIКА va INFORMATIКА 2025/3/1

jarayonining alohida jihatini takomillashtirishga qaratilgan. Ayniqsa, 
Moodle, Cisco Packet Tracer, Google Classroom kabi zamonaviy raqamli 
vositalarning o‘quv jarayoniga to‘g‘ri integratsiya qilinishi o‘qitish 
samaradorligini sezilarli darajada oshirdi.

Eksperimental sinovlar natijalari integrativ-elektron metodik tizim 
asosida tashkil etilgan ta’lim modeli an’anaviy yondashuvlarga nisbatan 
talabalarning bilim darajasi, amaliy tayyorgarligi, mustaqil ishlash 
ko‘nikmalari va o‘quv motivatsiyasi bo‘yicha ijobiy natijalarni berganini 
isbotladi. Bu esa ishlab chiqilgan modelni keng miqyosda joriy etish 
zarurligini ko‘rsatadi.

Oliy ta’lim muassasalarida tarmoq texnologiyalari kabi texnik 
fanlar uchun integrativ-elektron metodik tizim asosida ishlab chiqilgan 
modellarni o‘quv jarayoniga bosqichma-bosqich joriy etish tavsiya 
etiladi. Bu o‘qitish jarayonini zamonaviy talablarga moslashtirishda 
muhim vosita bo‘ladi.

Elektron o‘quv muhitini tashkil etishda Moodle, Cisco Packet Tracer, 
NetAcad va boshqa raqamli platformalarning integratsiyalashgan shaklda 
qo‘llanilishi bo‘yicha metodik qo‘llanmalar ishlab chiqilishi lozim.

Pedagog kadrlar malakasini oshirish kurslari tarkibiga integrativ-
elektron metodik yondashuvlar, raqamli ta’lim vositalaridan samarali 
foydalanish usullari, fanlararo integratsiya mexanizmlari kabi mavzularni 
kiritish taklif etiladi.

Monitoring va baholash tizimlarini avtomatlashtirish maqsadida LMS 
va boshqa elektron tizimlarda baholovchi modullarni ishlab chiqish, 
talaba faoliyatini real vaqt rejimida tahlil qilish imkonini beruvchi raqamli 
yechimlar yaratish dolzarb hisoblanadi.

Kelgusidagi tadqiqotlarda IEMT modelining boshqa fanlar – masalan, 
algoritmlar, dasturlash, axborot xavfsizligi kabi yo‘nalishlarda tatbiq etish 
imkoniyatlari va samaradorligini o‘rganishga alohida e’tibor qaratilishi 
zarur.

